
C O N G R E G A T I O GENERALIS C L X V I I I 

6 decembris 1965 

Exc.mus P. D. PERICLES FELICI , arch. tit. Samosatensis, Ss. Con-
cilü secretarius generalis: Exeant omnes! Velint omnes cum festina-
tione exire! Bonum est hic esse, attamen oportet exire! 

Patres venerabiles, em.mus ac rev.mus D. card. Ioseph Suenens, 
arch. Mechliniensis-Bruxellensis, moderabitur hanc congregationem ge-
neralem, quae est 168 et ultima huius Sacri Concilii [plausus~\. 

Audiatis, Patres, exitus reliquarum suffragationum quoad schema 
constitutionis pastoralis de Ecclesia in mundo huius temporis. 

Suffragatio 533: 

Praesentes votantes 2 .209 

Dixerunt placet 2 .047 
non placet 155 
placet iuxta modum 1 

Suffragia nulla 6 

Suffragatio 534: 

Patres praesentes qui suffragati sunt . . . . 2 .226 

Dixerunt placet 2 .137 
non placet 81 

Suffragia nulla 8 

Suffragatio 535: 

Patres praesentes votantes 2 .212 

Dixerunt placet 2 .110 
non placet 98 
placet iuxta modum 1 

Suffragia nulla 3 

Suffragatio 536: 

Patres praesentes votantes 2 .214 

Dixerunt placet 2 .086 
non placet 121 

Suffragia nulla 7 

Suffragatio 537: 

Patres praesentes votantes 2 .201 

Dixerunt placet 1.710 
non placet 483 
placet iuxta modum 2 

Suffragia nulla 6 

Suffragatio 538: 

Patres praesentes votantes 2 .174 

Dixerunt placet 2 .039 
non placet 128 

Suffragia nulla 7 

Suffragatio 539 et ultima quoad partes schematis: 

Suffragati sunt 2 .174 

Dixerunt placet 1.873 
non placet 293 
placet iuxta modum 1 

Suffragia nulla 7 

Quapropter proceditur ad suffragandum totum schema cum modis 
insertis. Sed videatis, Patres, in pag. 35 vol. I , nempe in textu omissum 
est unum verbum, quod acceptatum erat a commissione, ergo conferatis 
antea pag. 2 3 4 , duabus ultimis lineis [cf. pag. 450]: « Respondetur: 
linn. 3 ad 5 omittuntur, quia iam in n. 2 2 . Additur in lin. 1: divino ». 

Atqui, in pag. 35 [cf. pag. 264], hoc attributum « divinum » deest. 
Videatis lin. 2 0 , ubi legitur (lego paucis lineis ante): « Solus autem 
Deus, qui hominem ad imaginem suam creavit atque a peccato redemit, 
his quaestionibus plenissimum responsum praebet, idque per revelatio-
nem in Christo Filio suo divino qui homo factus est ». 

Videatis praeterea pag. 4 9 . In nota 14 : « Cf. P ius XI , Litt. Encycl. 
Casti Connubii: A.A.S. 22 ( 1930) », ita complendum est: « pag. 559-
561 ». Reliqua manent ut sunt. 

His emendationibus, proponitur nunc textus suffragandus, quem 
lego per principium et finem tantum. Videatis pag. 5 vol. I [cf. 
pag. 234]. 

Schema Constitutionis pastoralis de Ecclesia in mundo huius tem-
poris: 

« Gaudium et spes, luctus et angor hominum huius temporis, pau-
perum praesertim et quorumvis afflictorum, gaudium sunt et spes, luctus 
et angor etiam Christi discipulorum, nihilque veré humanum invenitur, 
quod in corde eorum non resonet. Ipsorum enim communitas ex homi­
nibus coalescit, qui, in Christo coadunati, a Spiritu Sancto diriguntur 
in sua ad Regnum Patris peregrinatione et nuntium salutis ómnibus 
proponendum acceperunt. Quapropter ipsa cum genere humano eiusque 
historia se revera intime coniunctam experitur ». 

Et reliqua, usque ad pag. 85 , in his novissimis verbis: « Ei autem 
qui potens est omnia faceré superabundanter quam petimus aut intelli-
gimus, secundum virtutem quae operatur in nobis, Ipsi gloria in Ecclesia 
et in Christo Iesu, in omnes generationes saeculorum. Amen. » 

Patres venerabiles, hic textus, qui per partes lectus est sed integer 
lectus haberi debet, placetas, vobis an non placet? Est suffragatio 5 4 0 . 

In hac congregatione, Patres, vobis distribuentur hi fasciculi — iam 
aliqui, ut video, distribuuntur. Distribuitur textus approbatus in ses­
sione V I I constitutionis dogmaticae de divina revelatione; pariter textus, 
item in sessione V I I I approbatus, decreti de apostolatu laicorum; deinde 
datur vobis textus decreti de presbyterorum ministerio et vita, de quo 
agetur in sessione publica diei 7 decembris 1965 . 

Crastina erit sessio IX, et deinde ultima sessio erit sessio X, uti iam 
praenuntiavi. 

Distribuentur etiam fasciculus, qui continet Ordinem concelebra-
tionis et methodum servandam in publica sessione Concilii Oecumenici 
Vaticani II, die 7 decembris anno 1965; et Bulla indictionis Iubilaei 
extraordinarii, quam legam propediem. 

Hodie, Patres venerabiles, est festum S. Nicolai, est Sancta Claus; 
ergo, quamvis nulla de his cogitatio subierit, dantur vobis dona, et qui­
dem numisma argenteum Urbis Romae, et potissimum anulus aureus 
cum diplómate participationis Concilii datus a Summo Pontifice 
\_plausus]. 

Quando incipiet distributio sive numismatis sive anuli, quae est 

file:///_plausus

ultima distributio — est maximi momenti, ideo ultimo loco fieri debet — , 
monebo Patres ut stent suis locis, quia distributio omni diligentia et 
praecisione fieri debet. 

Aliqui petierunt quomodo faciendum sit, si quis Pater absit et dele-
gaverit unum ex Patribus praesentibus ad comparanda sibi et distributio-
nes omnes et dona et alia huiusmodi. Faciemus ita, Patres venerabiles: 
hoc mane accipient dona tantum qui sunt praesentes, sed horis pomeridia­
nis in nostris officiis a Sancta Martha, heic prope, erunt praesto tres qua-
tuorve assignatores, qui dabunt diplomata, numismata et anulum com­
peten tem eis qui praebent delegationem ad hoc faciendum, et subscribant 
se nomine illius Patris rem accipere. Hoc fiet horis pomeridianis. Quin-
immo, si quis error irrepserit in scribendis diplomatibus vel in aliis 
huiusmodi, possunt Patres hos errores significare horis pomeridianis 
dictis assignatoribus; ne conquerantur in hac aula, quia inutile est. 

Officia huiusmodi patebunt ab hora 4 ad horam 8 huius vesperis. 

Lego vobis, Patres, interea, diploma quo traditur donum Pontificis: 

P A U L U S V I 

P O N T I F E X MAXIMUS 

CARDINALIBUS, PATRIARCHIS, PRIMATIBUS, ARCHIEPISCOPIS 
EPISCOPIS ALIORUMQUE LOCORUM ORDINARIIS 

QUI CONCILIO OECUMENICO VATICANO SECUNDO INTERFUERUNT 

V O B I S A R O M A Q U A S I Q U E A D O M O N O S T R A D I S C E S S U R I S , Q U O E X Q U A L I B E T 
T E R R A R U M O R B I S R E G I O N E CONFLUXERATIS , UT, I N C O N C I L I U M OECUMENI­
CUM VATICANUM SECUNDUM C O N G R E G A T I , N O B I S C U M D E L I B E R A R E T I S D E 
C H R I S T I E C C L E S I A AD N I T I D I O R E M S P L E N D O R E M E T A D A L A C R I O R E M SEDU-
L I T A T E M RENOVANDA, Q U O N I A M P R O P E N S I S S I M A E B E N E V O L E N T I A E N O S T R A E 
I N D I C I U M E T F A U S T I S S I M I E V E N T O S M N E M O S Y N U M D E F E R R E CUPIMUS, 
AUREUM ANULUM E P I S C O P O R U M I N S I G N E , D O N O V O B I S DAMUS, Q U O V E L U T I 
SENSU S I G N I F I C E T U R , VOS, Q U A M V I S A N O B I S P O S T H A C T E R R A R U M S P A T I O 
D I S I U N G A M I N I , N O B I S C U M T A M E N A R C T I S S I M O C A R I T A T I S V I N C U L O S E M P E R 
F O R E CONIUNCTOS. SED, V O B I S AD P A S T O R A L I S S O L L E R T I A E V E S T R A E CAM-
P U M R E V E R S U R I S , CUM V O B I S M E T I P S I S , V E N E R A B I L E S F R A T R E S , T U M OVI-
BUS C U I Q U E V E S T R U M C O N C R E D I T I S A L I U D DONUM, A P O S T O L I C A M BENEDIC-
T I O N E M I M P E R T I M U S , D E U M E X A N I M O P R E C A N T E S , UT, V O B I S R E G E N T I B U S , 
P R A E E U N T I B U S , I N C I T A N T I B U S , C E L E B R A T I C O N C I L I I P R A E S C R I P T A E T HOR-
T A M E N T A , CUM E C C L E S I A E U N I V E R S A E A N I M O R U M Q U E U T I L I T A T E SUMMA, 
A F I D E L I B U S V E S T R I S E F F I C I A N T U R E T S E R V E N T U R . 
E X A E D I B U S V A T I C A N I S , A N T E D I E M V I IDUS D E C E M B R I S (i. e. die 7 decembris, 
crastina) ANNO MDCCCCLXV. [PLAUSUS] 

Patres venerabiles, lego vobis Bullam indictionis Iubilaei extraor-
dinarii: 

PAULUS EPISCOPUS 

SERVUS SERVORUM DEI UNIVERSIS CHRISTIFIDELIBUS 
PRAESENTES LITTERAS INSPECTURIS 

SALUTEM ET APOSTOLICAM BENEDICTIONEM * 

MIRIFICUS EVENTUS, cui modo finis est factus, ad quemque ánimos 
et mentes cum tota catholicorum familia, tum vero etiam universa homi­
num coniunctio incensiore cotidie studio per hos quattuor annos adhi-
buerunt, Concilium Oecumenicum Vaticanum I I dicimus, a Nobis factum 
itidem permagnum expostulare videtur, quod non solum in hominum 
mentibus diuturnam imprimat memoriam amplissimi illius Consessus, in 
praesenti in futuroque rerum Ecclesiae cursu praecipui, sed, quod pluris 
interest, christifidelium ánimos ad sacratissimae Synodi praecepta tenenda 
componat. 

Iamvero hoc Nobis in pectore volutantibus visum est, ut iam nun-
tiavimus, nihil magis ad rem conducere posse quam Iubilaei extraordi-
narii celebrationem. Hac enim via opinamur optime fieri, ut hinc — quod 
aequissimum est — summo Deo grates publice agantur de donis uberri-
mis Ecclesiae suae allatis, sive cum trepidanter laeteque Concilium ap-
pararetur, sive cum per quadriennium máxima cum alacritate et utilitate 
eius momenta agerentur; hinc ut divina subsidia in hoc praesertim tem-
pus implorentur, cum exsultantium et exspectantium animorum quasi 
fremitus Nos sperare sinit, plurima fore commoda ab huius aetatis homi­
nibus inde percipienda. 

Iubilaeum deinde, ut equidem sentimus, praeclaram opportunitatem 
christifidelibus bonae voluntatis praebere potest, sese ad christianam vir-
tutem recipiendi, ut renovatio illa exspectatissima in singulorum vita, in 
domestica, in publica, in sociali, effecta detur, ad quam unam dimissum 
nuper Concilium spectavit. 

Ñeque sine causa magna emolumenta de Iubilaeo Nobis sponde-
mus; cum, si memoriam rerum gestarum Ecclesiae repetamus, pro-
fecto doceamur, numquam sine magno fructu salutare huiusmodi insti-
tutum instauratum esse. Quod, ut sescenta aliorum testimonia praeterea-
mus, plañe monent haec verba Decessoris Nostri ven. mem. Pii X I I , 
Sacrum Iubilaeum in annum millesimum nongentesimum quinquagesi-
mum indicentis: Si enim homines hanc Ecclesiae vocem exaudierint, 
si a terrenis fluxisque rebus ad aeterna se converterint perpetuoque man-

* A.A.S., 57 (1965), pp. 945 ss. 

sura, tum procul dubio optatissima illa habebitur renovatio animorum, 
ex qua non tantum privan, sed publici etiam mores christianis praeceptis 
christianoque afflatu conformabuntur} 

Has ob causas, Romanorum Pontificum Decessorum Nostrorum ve-
stigiis insistentes, ac de Venerabilium Fratrum Nostrorum S. R. E . Car-
dinalium consilio, Iubilaeum extraordinarium in ómnibus ac singulis 
catholici orbis dioecesibus, a die primo mensis Ianuarii proximi anni 
millesimi nongentesimi sexagesimi sexti inchoandum et ad diem festum 
sacrae Pentecostés, hoc est ad diem undetricesimum mensis Maii eiusdem 
anni finiendum, auctoritate omnipotentis Dei, beatorum Apostolorum 
Petri et Pauli ac Nostra, ad ipsius Dei gloriam, ad animorum salutem 
et catholicae Ecclesiae incrementum, indicimus per has Litteras et pro-
mulgamus, ac pro indicto promulgatoque haberi volumus. 

Quo praecipuo supernae salutis tempore nuntiato, atque caelestium 
gratiarum aperto fonte, Nostrum esse ducimus statim in medio poneré, 
quid potissimum, hac egregia occasione oblata, quaeramus. 

Primum omnium, non secus atque Decessores Nostri in eiusdem 
generis condicionibus, a christifidelibus ómnibus expetimus miram eam 
animorum mutationem, quae haberi nequáquam potest, nisi in intimis 
hominis sensibus: in cultu nempe virtutis paenitentiae, cui quidem 
accedat sacrae confessionis Sacramentum, quo fideles, quasi in salutari 
quodam balneo, se in pretiosissimo Christi sanguine mergant; ñeque ha­
beri potest, nisi christiani homines, se nobilitandi gratia, quam máxime 
cum divino mortalium Redemptore coniungantur, qui sive redintegrato 
incruente Crucis Sacrificio, nostrae salutis causa, sive facta nobis sui 
Eucharistici Corporis facúltate ita ánimos nostros extollit et perficit, ut 
ad verum germanumque divinae vitae consortium perveniamus. Quare 
in spe sumus fore ut promulgatum Iubilaeum christianorum óptimos 
ad altiora quaeque impellat, bonos vero ad acriorem alacritatem com-
moveat ad cotidianae vitae officia servanda, secundum Dei praecepta. 
Atque utinam inter hoc piaculare tempus fiat, ut qui vel a fonte ac 
principio gratiae longe absint, vel máxime qui fidem in Deum incon-
sulte seu obliti sint, seu repudiaverint, ii singulari condicione, quae 
nunc defertur, utantur, atque ita cum Deo pacem reconcilient! 

Quin etiam optamus vehementer, ut Christi sectatores, satis non ha-
bentes mores tenere inculpatos, vitae sanctitatem, quoad per humanas 
vires liceat, appetant ac veluti sitiant: qua nimirum tum ad christiana-
rum virtutum, ac praecipue caritatis, certam exercitationem, tum ad 

1 Litt. Ap. Iubilaeum máximum, 26 maii 1949: A.A.S., 41 (1949), p. 257. 

firmissimam voluntatem imitandi Christum Crucifixum, tum ad studium 
cupiditatemque regni Dei amplificandi maiorem in modum inflammen-
tur. Quibus ex rebus simul fieri non poterit, quin Ecclesia, ad pristinam 
vim suam revocata, summas capiat utilitates, ac nativus eius tamquam 
Ímpetus animorum Deo quaerendorum magis magisque exacuatur, ab 
excultiore conscientia profectus; simul consequi non poterit, quin am-
plissimi illi fructus longe lateque in Ecclesia maturescant, quorum per-
cipiendorum causa in Oecumenica Synodo tot tantique labores insumpti 
sunt. Quas spirituales utilitates Nosmetipsi quasi summatim in primis 
Litteris Encyclicis Nostris delineavimus, hoc animo praecipientes, ut 
ex Concilio gloriam Deus, gaudium Ecclesia, mundus salutiferum exem­
plum acciperet.2 

Quoniam vero, quod modo clausimus Concilium, iure mérito ab Ec­
clesia appellationem traxit, utpote in quo Christi Sponsa datum sibi 
a Deo mandatum animorum hominum servandorum diligentius cogno-
verit, nunc par esse arbitramur indictum Iubilaeum ad hunc finem tam­
quam sibi proprium pertinere: ut scilicet in ómnibus christifidelibus, 
cum e sacra Hierarchia tum e laicorum ordine, increbrescat sensus Ec­
clesiae, huiusque rei magis illustrata magisque actuosa conscientia excu-
tiatur. Quapropter omnino oportet, inter sacrum tempus, quod sequitur, 
Ecclesia illud insistens iter, quod per Concilium esse tenendum dixi-
mus, non intermittat: in seipsam introspicere penitus; suum meditari 
mysterium; se docendi et incitandi causa, altius perscrutari doctrinam 
de sua origine, de sua natura, de suo persequendo mandato, de suo fine; 
quae doctrina, licet iam sibi sit nota, atque superiore hoc saeculo sit enu-
cleata et vulgata numquam tamen satis ñeque excussa ñeque intellecta 
diei potest3 

Nunc vero rati nulla alia ratione posse aptius salutaria haec consilia 
ad effectum adduci, haud perperam expetere videmur, ut sacrum Iubi­
laeum, in unaquaque dioecesi peragendum, suam sedem ac veluti do-
mum habeat aedem cathedralem, atque in uno Episcopo, concreditarum 
sibi ovium Patre et Pastore, nitatur. 

Etenim cathedrale dioecesis templum, quod haud raro artis pietatis-
que studium maiorum nostrorum splendide declarat, operibusque exor-
natur mirabili artificio factis, ea in primis insignitur dignitate ut, quem-
admodum pervetusto eius significatur nomine, in eo Episcopi cathedra 
consistat, quae est unitatis, ordinis, potestatis, veracisque magisterii cum 

2 Cf. Litt. Ene. Ecclesiam suam, 6 aug. 1964: A.A.S., 56 (1964), pp. 621-22. 
3 Litt. Ene. Ecclesiam suam, 6 aug. 1964: A.A.S., 56 (1964), p. 611. 

beato Petro coniuncti tamquam cardo. Quin et hoc accedit, quod cathe-
dralis aedes, ob exstructae molis maiestatem, spiritualis illius templi 
index est, quod intus in animis aedificatur ac divinae gratiae magnifi-
centia nitet; ex ea Pauli Apostoli sententia: vos enim estis templum 
Dei vivi!" Deinde templum cathedrale expressa imago est ducenda aspec-
tabilis Christi Ecclesiae, quae in terrarum orbe et precatur, et canit, et 
adorat; est nimirum imago putanda Mystici eius Corporis, cuius membra 
in una conglutinantur caritatis compage, supernorum donorum rora-
tione nutrita; nam, ut die festo Dedicationis scriptum apud ritum Ambro-
sianum legimus: haec est mater omnium, filiorum numero facta subli-
mior: quae per Spiritum Sane tum quotidie Deo filios procreat: cuius 
palmitibus mundus omnis impletus est: quae propagines suas ligno 
haiulante suspensas erigit ad regna caelorum. Haec est chitas illa subli-
mis iugo montis erecta, perspicua cunctis, et ómnibus clara? 

Fere igitur naturae convenienter, tempore proximi Iubilaei, christi­
fideles aut piis caerimoniis operam daturi, aut sacris vacaturi contioni-
bus, aut peculiares eas poenae remissiones, peccatis debitae, lucraturi, 
quae usitatiore vocabulo indulgentiae nuncupantur, in princeps dioecesis 
templum vel singuli vel per turmas confluent. 

Siquidem vero necesse esse diximus, celebrandum Iubilaeum circa 
Episcopum, quasi circa fulcimentum suum, totum verti, adhortamur 
ideirco, ut Ecclesiae filii ipsi circumfundantur. 

Quam ob rem, cum Episcopi, hoc concluso Concilio, ad suas se­
des sancto inflammati ardore reversi erunt, ducti consilio fideles exa-
cuendi ad Concilii praescripta efficienda, eos, in singulis dioecesibus, 
sacerdotes et christianus populus universus circumstent, ut iisdem ani-
mum profiteantur gratum ob diligentem operosamque industriam, quam 
in celebrando Concilio posuerunt; ut observantiam pietatemque, filio­
rum propriam, iterum testentur; ut praesertim suam adiutricem operam 
polliceantur, quae in deprecationibus, in vitae actione atque in voluntaria 
sui castigatione consistat. Scilicet clerus, Religiosi, sacrae virgines omnes-
que laicorum hominum coetus, inter se arte coniuncti, alacri studio ad 
sapientem paternamque suorum Pastorum moderationem sese conferant, 
qui, ut significantem sententiam mutuemur ex Oecumenico Concilio Va­
ticano I I , oportet Ecclesias sibi concreditas ita sanctificent, ut in eisdem 
universae Christi Ecclesiae sensus plene effulgeat.6 

4 2 Cor. 6, 16. 
5 Missale Ambrosianum, in Praefatione diei festi Dedicationis ecclesiae. 
6 Decr. Christus Dominus, n. 15. 

Episcopus autem, dum in cathedrali aede ómnibus hisce coetibus 
christianae sibi concreditae familiae auctoritate sua praeest, apostolatus 
obeundi normas impertit, eosque ad caritatem exercendam precesque 
fundendas incendit, tune re vera efEcit, ut per sollemniores sacrorum 
officiorum externas ceiebrationes, in principe dioecesis templo interna 
mentium voluntatumque concordia et consensio gregis cum Pastore suo 
apertissime ostendantur. 

Curet igitur in primis Episcopus, ut illis salutis diebus in cathedrali 
aede habeantur, tum peculiares sacrarum contionum series, quibus Con­
cilii decreta explicentur; tum sacrae Missiones, quas vocant; tum pro 
clero populoque christiano piae animi exercitationes, praesertim Quadra-
genarii ieiunii tempore, animis ad festum Paschatis praecolendis; ita 
nimirum ut in ómnibus summa cupiditas sui renovandi innascatur. 

Ad Nos autem quod attinet, cum id etiam ad fructum huius Iubi-
laei conferre posse existimemus, Nostra apostólica auctoritate concedi-
mus sacris Confessariis, ad audiendas sacramentales confessiones legi­
time approbatis, quae sequuntur, facultates, quibus solummodo per idem 
tempus, in foro conscientiae et in sacramentali confessione uti possint. 
Quapropter iidem poterunt: 1) absolvere a quibusvis censuris et poenis 
ecelesiasticis quoscumque paenitentes, qui scienter doctrinas haereticas, 
schismaticas vel atheisticas quomodocumque externe professi fuerint, 
dummodo unusquisque paenitens, sincere dolens, coram confessario er­
rores detestetur et data forte scandala se resarturum promittat; iniuncta 
congrua et salutari paenitentia, et addito consilio ad Sacramenta fre-
quenter accedendi; 2) absolvere a censuris et poenis ecelesiasticis eos 
qui libros apostatarum, haereticorum aut schismaticorum, pro apostasia, 
haeresi aut schismate propugnantes, aliosve per Apostólicas Litteras 
nominatim prohibitos, scienter sine debita venia legerint, vel apud se 
retinuerint; iniuncta congrua ac salutari paenitentia, et addita admoni-
tione circa librorum cautam retentionem vel destructionem; 3) absol­
vere a censuris et poenis ecelesiasticis eos qui nomen dederint sectae 
massonicae aliisque eiusdem generis consociationibus, quae contra Ec­
clesiam vel legitimas civiles potestates machinantur; dummodo a sua 
secta vel consociatione omnino se separent, et scandala vel damna, pro 
viribus, se sarturos et praecauturos esse promittant; iniuncta, pro modo 
culparum, gravi paenitentia salutari; 4) solvere, commutando, conside­
raos causis, in alia paenitentiae vel pietatis opera, ab ómnibus votis 
privatis, etiam Sedi Apostolicae reservatis, dummodo solutio ne laedat 
ius aliis quaesitum. 

Concedimus praeterea ut, piaculari hoc tempore, omnes utriusque 

sexus christifideles, qui rite Paenitentiae Sacramento expiati et sacra 
Synaxi refecti ad mentem Nostram precati fuerint, Indulgenüam plena-
riam lucrari valeant: 1) quotiescumque, aut saltem tribus institutio-
nibus de Concilii Oecumenici Vaticani I I decretis, vel contionibus per 
sacras, quas vocant, Missiones habendis interfuerint; aut Eucharistico 
Sacrificio quadam cum sollemnitate ab Episcopo in cathedrali templo 
celebrato pie interfuerint; 2) semel vero tantum, si, inter sacrum idem 
tempus, cathedrale templum pie inviserint, ibique, qualibet legitima 
formula adhibita, fidei professionem iteraverint. 

Id insuper liben ti animo damus, ut singuli Episcopi, opportuniore 
eiusdem temporis die, occasione praecipuae celebrationis, semel imper-
tiri valeant Benedictionem Papalem, addita Indulgentia plenaria, a chri-
stifidelibus lucranda, qui, ita animo affecti ut supra diximus, eandem 
Benedictionem pia mente acceperint. 

Ut autem haec Constitutio ad omnium notitiam facilius perveniat, 
volumus eius exemplis, etiamsi typis editis, manu tamen alicuius notarii 
publici subscriptis ac sigillo personae in ecclesiastica dignitate constitutae 
munitis, eadem prorsus fides adiungatur, quae ipsi praesenti haberetur, 
si foret exhibita vel ostensa. Nulli igitur hominum liceat hanc paginam 
Nostrae indictionis, promulgationis, concessionis et voluntatis infringere, 
vel ei ausu temerario contraire. 

Datum Romae, apud S. Petrum, die vil mensis Decembris, anno 
MDCCCLXV, Pontificatus Nostri tertio. 

E G O PAULUS 
CATHOLICAE ECCLESIAE EPISCOPUS 

[Dum haec legi tur Constitutio Apostólica Patribus distribuuntur 
numismata Urbis Romae; cf. pag. 617]. 

Secretarius generalis: Patres venerabiles, in anulo, qui dabitur, in-
sculptae sunt imagines Christi Servatoris, una cum Sanctis Petro et 
Paulo Apostolis; et ita est confectus ut unicuique digito aptari possit. 

Propono vobis, Patres, ut in sessione publica habenda crastina pu-
blice den tur gratiae Summo Pontifici pro dono oblato, [plausus] 

Patres venerabiles, antequam hunc ambonem relinquam — alias 
communicationes dabo postea — , sinatis ut vobis ómnibus mea vota pro-
feram uti possum. 

Patres venerabiles, 

Finis adventat Synodi Sacratae, 
Finis et nostri properat laboris: 
Nunc iuvat Vobis renovare grates 

E t pia vota. 
Christus, o nobis faveat benignus, 
Adsit e cáelo pia Virgo Mater, 
Nosque Pastores repleant amoris 

Igne superni! 

[Plausus] 

Secretarius generalis: Patres venerabiles, communico exitum suf­
fragationis: 

Patres praesentes suffragantes 2 .373 

Dixerunt placet 2 .111 
non placet 251 
placet iuxta modum 1 

Suffragia nulla 10 

Ergo schema de Ecclesia in mundo huius temporis in congregatione 
generali probatum est, et proponetur Summo Pontifici pro eo deferendo 
in sessione publica [plausus]. 

Patres venerabiles, Summus Pontifex coram admittet episcopos ex 
Italia, hoc vespere, hora 6 ,30 . 

Patres venerabiles, incipit distributio anuli et diplomatis. 

Audiatis, Patres venerabiles! Summus Pontifex statuit schema de 
Ecclesia in mundo huius temporis esse deferendum in sessione publica 
crastina habenda. 

Patres venerabiles, non vobis loquor hac vice, sed ómnibus iis qui 
cum Patribus conciliaribus sunt, ut annuntiem quod Summus Pontifex 
crastina, die 7 decembris, coram se admittet, hora sexta cum dodrante, 
nempe cum tribus quadrantibus — sexta cum tribus quadrantibus — 
rev.mos parochos invitatos ad Concilium, « nella Sala del Trono ». 

Hora autem 7, post meridiem uti patet, clar.mos Dóminos Auditores 
laicos, « nella Sala dei Papi ». 

Hora 7,15 rev.mos secretarios necnon autocinetorum ductores 
em.morum ac exc.morum Patrum conciliarium, hos omnes « nella Sala 
Ciernen tina ». 

Denique, hora 7,30 post meridiem, ill.mos ac rev.mos peritos Con-
cilii, « nella Sala del Concistoro » [plausus]. 

Patres venerabiles, crastina, dispensatio habita est a ieiunio et absti-
nentia, quae praescripta esset in pervigilio festi Immaculatae. Haec di­
spensatio facta est intuitu solemnitatis nostri Sacri Concilii. 

Dispensatio ab abstinentia et ieiunio est tantum pro Urbe Roma. 

Patres venerabiles, rev.mi Domini assignatores, erga quos tanta tene-
mur gratitudine pro labore impigre peracto in hoc Concilio [plausus], 
coram admittentur a Summo Pontífice crastina, hora 7,15 post meridiem 
in Sala Clementina, loco sibi assignato. 

Patres venerabiles, audiatis hunc nuntium, quem rogat fíeri em.mus 
ac rev.mus D. card. Emmanuel Goncalves Cerejeira, patr. Ulyssiponensis: 

« Recurrente, anno 1967, quinquagesimo anniversario Apparitio-
num Beatae Virginis Mariae in loco Fatima, hac occasione celebrabitur 
Ulyssipone (Lisbona) Congressus Mariologicus, diebus a 2 ad 8 augusti, 
et Congressus Marianus Internationalis Fatimae, diebus a 9 ad 13 eius­
dem mensis. 

« Quapropter, em.mus ac rev.mus D. card. Emmanuel Goncalves 
Cerejeira, patr. Ulyssiponensis, una cum tota hierarchia Catholica Lusi­
tana, humanissime invitat omnes em.mos principes, rev.mos D D . archie-
piscopos et episcopos, ut ad Congressum veniant, vel ad Fatimam vene-
raturi Beatissimam Virginem Mariam, quam Paulus Papa V I dignatus 
est peculiariter honorare, mittens em.mum card. Cento laturum donum 
Rosae Aureae. 

Manuel card. GONCALVES CEREJEIRA 
Patriarcha Ulyssiponensis. » 

Exc.mi Patres conciliares, vel etiam em.mi, qui non receperunt di­
ploma quia a Secretaria Status adhuc conscriptum non est, possunt illud 
recipere in nostris offlciis vel horis vespertinis hodiernis, uti dixi, vel 
etiam horis vespertinis crastinae, nempe ab hora quarta usque ad horam 
septimam post meridiem crastina. Ergo ne petant hoc diploma a nostra 
secretaria, quia ubi non sunt nos creare non possumus! 

Moderator: 

Venerabiles Patres, antequam finis imponatur huic ultimae congre-
gationi generali, liceat mihi nomine Moderatorum ultima quaedam verba 
proferre. 

Imprimis, gratias agamus Deo Patri Omnipotenti, et Filio eius Do­
mino nostro Iesu Christo, et Spiritui Sancto quem tam instanter ante 
congressus nostros invocavimus pro felici exitu Concilii nostri Vaticani 
Secundi. 

Gratitudinem nostram proferamus, ante omnes, Summo Pontifici 
nostro Paulo, feliciter regnanti, qui Concilium ... [plausus], qui Conci­
lium a Papa Ioanne inceptum tanta cum sollertia et paterna sollicitudine 
direxit et ad conclusiones doctrinales et pastorales perduxit in bonum 
totius Ecclesiae. 

Moderatores, nomine omnium Patrum, gratias exprimunt singulis 
membris Consilii Praesidentiae, qui una cum venerabili Decano suo tanta 
cum aequitate invigilaverunt ut omnia rite procederent secundum Ordi­
nem Concilii celebrandi [plausus]. 

Gratum quoque animum exhibemus exc.mo secretario nostro gene-
rali, et cum ... [plausus] ... et cum ipso optimis et semper promptis secre-
tariis adiunctis \_plausus\. Omnes admirati sumus eximias dotes, ut ita 
dicam, « administrativas » archiepiscopi Felici, sicut etiam claritatem 
eius praestantissimam, patientiam indefectibilem, sensum humoristicum, 
mirabilem artem latine dicendi, alacrem et nunquam periclitantem promp-
titudinem ad ómnibus serviendum \_plausus\. 

Gratias quoque dicimus ómnibus Patribus Concilii, tam illis qui in 
aula locuti sunt ad utilitatem omnium quam illis qui in scriptis obser-
vationes mandaverunt. Moderatores veniam petunt si quandoque debue-
runt finem imponere oratoribus nimis eloquentibus, et rogant indulgen-
tiam vestram atque absolutionem, ratione habita suae contritionis saltem 
imperfectae et firmi propositi non iterum peccandi! \_Risus~\ 

Gratias dicimus ómnibus relatoribus et membris commissionum con-
ciliarium, qui tam ardue laboraverunt, Modos perpenderunt et textus 
perfecerunt, ita ut tándem aliquando ad unanimem fere consensum quasi 
semper pervenerint Patres. [Plausus] 

Gratias dicimus pariter carissimis peritis nostris, qui incessabili la­
bore, cum tanta abnegatione, erudi tione et constan ti animo, quandoque 
etiam cum damno propriae salutis, nobis tam sollerter adiuverunt in 
opere commissionum. Nomina eorum non possumus hic proferre, sed 
in mente et corde nostro remanebunt, et in historia Concilii semper ma-
nebit memoria eorum. [Plausus] 

Gratias dicimus carissimis Observatoribus, qui nobiscum in fraterna 
communione animi adfuerunt ómnibus diebus Concilii, cum tanta atten-
tione ac benevolentia. Magno cum gaudio accepimus eorum nuntium 
fraternum, ad nos missum et in aula lectum; et magna cum spe et fiducia 
preces nostras cum eis ad Dominum efludimus ad sepulchrum sancti 
Pauli, ubi Concilium suum primum et mirabile exordium habuit. 
[Plausus] 

Gratias dicimus pariter ómnibus Auditoribus sive laicis sive religio-
sis, quorum praesentia dilucide ostendit Ecclesiam esse populum Dei, 
et pro semper ut symbolum remanebit istius voluntatis episcoporum 
omnium fecundum dialogum prosequendi cum ómnibus christifidelibus. 
[Plausus] 

Gratias dicimus pariter officialibus ómnibus, qui collaboratione con-
stanti et quotidiana curam egerunt de practica atque externa disposi-
tione rerum. Et inter illos oblivisci non possumus assignatores loci, qui 
incessanter et indefectibiliter nobis praesto fuerunt [plausus]; etiam 
cantores, qui cultui divino inservierunt, et etiam quandoque ánimos Pa­
trum recreaverunt; etiam praepositos tum ad distributionem textuum 
tum ad custodiam Basilicae tum ad refocillandas vires Patrum, quandoque 
deficientes, raro in infirmeria, saepe vero in thermopoliis. [Plausus] 

Gratias quam máxime exprimere quoque volumus illis ómnibus 
qui die noctuque adlaboraverunt in typographia vaticana [plausus], et 
quorum conatus et celeritas admirationem nostram abunde merentur. 

Gratias tándem dicimus ómnibus illis qui se dederunt ad relationes 
officiales quotidianas conficiendas atque edendas, et qui modo suo dia­
logum cum mundo inierunt quotidie in praxi vitae. 

Tándem, Moderatores vobis ómnibus exoptant felicem exitum in 
nationibus vestris, ubi Concilium Vaticanum Secundum, Deo iuvante 
et Maria intercedente, suas practicas et vitales conclusiones inveniet pro 
renovatione totius Ecclesiae Dei. Gratias. [Plausus] 

Textus scripto traditus: 

Venerabiles Patres, antequam finis imponatur huic ultimae congregationi ge-
nerali, liceat mihi nomine moderatorum quaedam verba proferre. 

Imprimís gratias agamus Deo, Patri Omnipotenti, et Filio eius Domino nostro 
Iesu Christo, et Spiritui Sancto quem ante congressus nostros instanter invocavimus, 
pro felici exitu Concilii nostri Vaticani Secundi. 

Deinde gratitudinem nostram proferimus, ante omnes, Summo Pontifici nostro 
Paulo, feliciter regnanti, qui Concilium a Papa Ioanne inceptum cum tam paterna 
atque sollerti sollicitudine direxit, et ad conclusiones doctrinales et pastorales per-
duxit in bonum totius Ecclesiae. 

Moderatores, nomine omnium Patrum, gratias exprimunt singulis membris Con­
silii Praesidentiae, qui una cum venerabili suo Decano cum miranda aequitate invi-
gilaverunt ut omnia rite procederent secundum ordinem Concilii celebrandi. 

Gratum quoque animum exhibemus excellentissimo Secretario nostro generali, 
cumque ipso optimis et semper promptis Secretariis ei adiunctis. Omnes admirati 
sumus eximias dotes, ut ita dicam, « administrativas » Archiepiscopi Felici, patien-
tiam eius indeficientem, sensum humoristicum, claritatem in loquendo praestantis-
simam artemque latine dicendi numquam periclitantem, denique alacrem promptitu-
dinem ad ómnibus serviendum. 

Gratias etiam dicimus ómnibus Patribus Concilii, tam illis qui ad utilitatem 
omnium in aula locuti sunt quam illis qui scriptas observationes mandaverunt. 
Moderatores veniam petunt si quandoque debuerunt interrumpere orationes nimis 
eloquentes, et rogant indulgentiam vestram atque absolutionem, ratione habita suae 
contritionis saltem imperfectae et firmi propositi non iterum peccandi. 

Gratias agimus ómnibus relatoribus et membris Commissionum conciliarium, 
qui tam strenue laboraverunt, Modos perpenderunt et textus perfecerunt, ita ut 
Patres quasi semper ad unanimem fere consensum tándem aliquando pervenire 
valerent. 

Gratias dicimus pariter eruditissimis peritis nostris, qui constanti animo et 
incessabili labore, cum máxima abnegatione, immo quandoque cum damno propriae 
salutis, nobis tam sollerter adiuverunt in opere Commissionum. Nomina eorum non 
possumus hic enumerare, sed in cordibus nostris inscripta sunt. Cum historia Con­
cilii indissolubiliter coniunguntur. 

Gratias dicimus carissimis Observatoribus, qui nobiscum in intima communione 
animi adfuerunt ómnibus diebus Concilii, continuo attenti ac benevoli. Magno cum 
gaudio accepimus eorum nuntium fraternum, ad nos missum et in aula lectum; 
magna cum spe et fiducia preces nostras cum eis Domino efrudimus ad sepulchrum 
sancti Pauli, ubi hoc Concilium habuit mirabile suum exordium. 

Gratias deinde dicimus ómnibus auditoribus sive laicis sive religiosis, quorum 
praesentia dilucide ostendit Ecclesiam esse populum Dei, symbolumque praebuit 
voluntatis episcoporum dialogum prosequendi fecundum cum ómnibus christifide-
libus. 

Gratias dicimus officialibus ómnibus, qui collaboratione quotidiana curam ege-
runt de practica atque externa dispositione rerum. ínter illos oblivisci non possumus 
assignatorum loci, qui indefatigabiles nobis praesto fuerunt; etiam cantorum, qui 
cultui divino inservierunt, et ánimos patrum interdum recreaverunt; etiam praepo-
sitorum cum ad custodiam Basilicae tum ad distributionem textuum tum etiam ad 
refocillandas vires patrum, sive in thermopoliis sive in infirmeria. 

Gratias quoque exprimere volumus quam máximas ómnibus qui die noctuque 
adlaboraverunt in Typographia Vaticana, quorumque celeritas laudem nostram me-
retur. 

Gratias denique dicimus ómnibus qui se dederunt ad conscribendas atque eden-
das relationes quotidianas rerum gestarum. Modo suo dialogum nostrum cum mundo 
diem ex die repercusserunt. 

Vobis ómnibus tándem exoptant moderatores felicem exitum conatus commu­
nis in nationibus vestris, in quibus Concilium Vaticanum Secundum, Deo iuvante 
et Maria intercedente, suas conclusiones inveniet vitales ad renovationem totius 
Ecclesiae Dei. T T . „ 

L. J . card. SUENENS 

Secretarius generalis: 

Et nostris em.mis moderatoribus 
Anni plurimi plaususque multus a nobis! 

[Plausus] 

Exspectetis, Patres, ut vobis distribuatur fasciculus continens schema 
decreti de Ecclesia in mundo huius temporis, qui iam promptus est. 

Em.mus P. D . EUGENIUS card. TISSERANT : Reponatur Sacrosanc-
tum Evangelium. 


